
“Die golf van tegnologiese 
vernuwing, globalisering, 

omgewingsdruk en die eise wat die 
samelewing aan universiteite stel,  

vereis van die Universiteit 
Stellenbosch ’n kwantumsprong in 
sy denke, praktyke en fasiliteite. 
Deur die tydige oprigting van 

’n toekomsgerigte onderrig- en 
leersentrum vir kampusonderrig 

en virtuele leer, sal die US gereed 
wees om fasiliteite en tegnologie 
doeltreffend in te span vir groter 

studentesukses, en sistemiese 
volhoubaarheid bevorder.” 

-Prof H Russel Botman, 
Rektor en Visekanselier 

decline – not development. Development is the increase in the 
desire (motivation) and capacity/capability of the members 
of a society (or organisation) to satisfy their own legitimate 
objectives and needs as well as  those of other members 
of the organisation or society while also contributing to the 
context of their existence.”  

Aan die hand van Ackoff se onderskeid tussen groei en 
ontwikkeling, is die Universiteitsbestuur in ’n proses 
om tegnologiese vernuwing ten beste te benut om te 
verseker dat die instelling se toekomstige groei gepaard 
gaan met doelgerigte ontwikkeling.  

Om aan die US se strategiese fokusareas uitvoering te 
gee – om die kundigheidsbasis te versterk, diversiteit en 
studente-sukses te bevorder en die sistemiese volhou-
baarheid van die instelling te verseker – vra doelgeskikte 
fasiliteite, infrastruktuur en tegnologie. 

Internasionaal is daar bewyse dat beter integrasie tussen 
die leer- en leefomgewing groter studentesukses tot 
gevolg het.  Daar word toenemend anders gedink oor die 
beskikbaarstelling van inligting en die uitruil van kennis met 
’n veel groter klem op ’n multi-dissiplinêre benadering. 
Die tradisionele voorgraadse lesingsmetodiek en leer- en 
leefomgewings is verouderd, en die virtuele wêreld skep 
opwindende moontlikhede wat enkele jare gelede skaars 
denkbaar was. Die internet se vele aanwendings en 
satelliet- en selfoontegnologie het reeds uitdagings en –
beperkinge rondom ligging oorkom en bied aan studente 
toegang tot die wêreld se beste kundiges. 

Nuwe fasiliteite het dus nie te make met die oprigting 
van fisiese ivoortorings nie, maar wel met hoe die geboue 
en infrastruktuur die strategiese doelwitte van die US 

Nuwe onderrigsentrum omskep 
uitdagings in geleenthede

Soos baie tersiêre onderriginstansies kom die Univer-
siteit Stellenbosch (US) te staan voor die enorme 
opleidingsbehoeftes van Suid-Afrika en Afrika en die 
uitdaging wat dit bied, en moet terselfdertyd pas hou 
met ‘n gesofistikeerde wêreldekonomie.

Die tempering van agterstande en gebreke in die 
sekondêre onderwysstelsel, die groeiende  behoefte 
vir toegang tot die hoër onderwys vir beduidend meer 
studente en die verhoging van hulle kanse op suksesvolle 
studie is van die grootste uitdagings wat universiteite 
moet oorkom.   

Vir die US as akademiese en navorsingsleier lê die 
oplossing in toekomsgerigte, tegnologies gevorderde en 
innoverende kampusontwikkeling. Deur die moontlik-
hede van die elektroniese kommunikasierevolusie met 
visionêre denke oor die moderne klaskamer en dina-
miese onderrig te kombineer, wil die Universiteit groei, 
ontwikkeling en volhoubaarheid versoen en so die toon 
aangee in die 21ste eeu. 

Soos Prof Russell Lincoln Ackoff (1919 – 2009), 
dosent by die Wharton School, University of Pennsylvania, 
en pionier op die terrein van organisatoriese bedryf, 
sistemiese denke en bestuurswetenskappe, dit stel:  

“Development is not growth. Organisations and societies 
may grow even while they are destroying their development 
capacity. Garbage heaps grow, universities grow, cemeteries 
grow, the number of houses and townships in an urban area 
may grow, but the growth of such may be an indicator of 

vooruitsig gestel wat tred hou met die vereistes en 
geleenthede van die 21ste eeu. Die nuwe generasie 
lesinglokale is daarop ingestel om passiewe leer te vervang 
met ’n interaktiewe en dinamiese onderrigervaring wat 
student-gesentreerd is en groepsbetrokkenheid  by die 
leerproses bevorder.

Die gebou sal veelsydig en aanpasbaar wees om voor-
siening te maak vir diverse onderrigstyle en –benaderings 
in kontak- en telematiese onderrig. Deur nou die 
onderrig- en leersentrum op te rig en toe te rus met 
voorpunt-tegnologie om interaktiewe leer te ondersteun 
en virtuele toegang tot leermateriaal te bied, word 
toekomstige druk op die fisiese infrastruktuur van die 
dorp en die kampus en finansiële bronne ondervang. 

Aangesien die fokus verskuif na multi-dissiplinêre onderrig 
(in teenstelling met historiese kundigheidsilos) sal die 
gebou deur alle fakulteite op die Stellenbosch-kampus 
gebruik word. Dit stem ooreen met die Universiteit en 
die HOOP Projek se multi-dissiplinêre aanslag en is ook 
koste-effektief. Op hierdie manier word daar ’n  fasiliteit 
opgerig waaruit die meeste studente voordeel sal kan 
trek. Die sentrum sal ’n positiewe domino-effek op die 
sentrale kampus hê deur die druk op bestaande, oorvol 
leerruimtes te verlig.

Topgehalte fasiliteite en tegnologie is ’n trekpleister vir 
die voorste kundiges en deur ’n student-gesentreerde 
onder rigomgewing te skep, word studente-sukses be-
vorder. 

Die US het hom verbind tot ’n volhoubare omgewing 
en sistemiese volhoubaarheid binne die instelling. Die 
beoogde onderrig- en leersentrum sal net soos die 
nuwe Fasiliteitsbestuur-gebou met innoverende ‘groen’ 
tegnologie toegerus word vir onder meer energie-
besparing.  

ondersteun. Die aard van die klaskamer, die tegnologiese 
ondersteuning van leermateriaal en die leer-ervaring, 
kennis-oordrag deur virtuele leer, voorpunt-tegnologie 
in laboratoria, nuwe denke rakende strukture vir ver-
blyf, die innoverende benutting van gemeenskaplike 
ontspanningsruimtes sowel as die impak van die instelling 
op die omliggende fisiese omgewing en natuurlike 
hulpbronne, is bepalend vir die toekomstige sukses, 
uitnemendheid en volhoubaarheid van hoër onderwys-
instansies. 

Buite die klaskamer (in die groter dorps- en streeks-
verband) moet die Universiteit se fasiliteite ook toe-
nemend ’n diensbaarheidsrol vervul deur vanuit ’n weten-
skaplike benadering samelewingsprobleme aan te pak en 
geleenthede vir ervaringsleer te skep. 

Die Kampusmeesterplan wat as raamwerk dien vir die 
US se fasiliteitsgroei oor die volgende paar jaar, neem die 
US se geskiedenis en argitektoniese erfenis in ag, maar 
ook huidige en toekomsperspektiewe. Faktore soos 
toegang tot die dorp en die hoofkampus, verkeersvloei 
en –opeenhopings, die beweeglikheid van studente en 
personeel, en basiese dienste soos riolering en sanitasie, 
water en elektrisiteit het ’n beduidende impak op 
stedelike beplanning in Stellenbosch.

Nuwe onderrig- en leersentrum

Nuwe fasiliteite moet die visie, bestaandsdoel en 
strategiese doelwitte van die Universiteit ondersteun. 
Daarom is die heel grootste prioriteit die oprigting 
van ’n nuwe onderrig- en leersentrum. Vanweë groei 
in meeste fakulteite op die Stellenbosch-kampus word 
nie net addisionele onderrigfasiliteite benodig nie, maar 
in aansluiting by die nuwe denke rondom interaktiewe 
onderrig- en leeromgewings en die gebruik van gevorderde 
tegnologie, word ’n moderne veeldoelige gebou in die 

Die nuwe onderrig- en leersentrum sal die parkeerruimte agter die Neelsie Studentesentrum vervang.

Argiteksvoorstelling van die onderrig- en leersentrum.

Die sentrum sal uit die volgende lokale bestaan: 

•	 ’n	Lesinglokaal/ouditorium	met	350	sitplekke.
•	 Elf	klaskamers	wat	wissel	in	grootte	tussen	20	en	

300 sitplekke. Hierdie lokale sal multifunksioneel 
wees en verbind of verdeel kan word.

•	 Sewe	elektroniese	lesinglokale	sal	ook	aangepas	kan	
word om tussen 60 en 360 sitplekke te kan voorsien. 

•	 Ondersteuningspersoneel	sal	in	kantore	gehuisves	
word en die sentrum sal 24 uur per dag toeganklik 
wees.  

•	 Die	groot	foyer	sal	as	multi-funksionele	studente-
area inge rig word met moderne geriewe en ’n 
koordlose net  werk verbinding. 

•	 Die	ondergrondse	parkeerterrein	sal	die	
Langenhoven Studentesentrum (Neelsie) se oop 
parkeerruimte (foto onder) vervang. 

Al die lokale sal met die modernste toerusting en teg-
nologie toegerus word wat telematiese onderrig en 
interaktiewe leer moontlik sal maak. Die beraamde koste 
van die onderrig- en leersentrum beloop R130 miljoen. 
Dié innoverende sentrum sal soortgelyke fasiliteite in die 
streek struktureel en tegnologies ver vooruit wees, en 
veral geskik vir die aanbied van akademiese kongresse 
gedurende universiteitsvakansies. 

Ondersteun so die US

Hoewel die onderrig- en leersentrum as die grootste 
prioriteit geïdentifiseer is, word hierdie projek nie in 
isolasie aangepak nie. Dit maak deel uit van die Universiteit 
Stellenbosch se kampusmeesterplan wat onder meer 
ook voorsiening maak vir die opgradering van geboue 
en fasiliteite en die uitbreiding van koshuise om meer 
studente te kan huisves. Die opgradering en uitbreiding 
van bestaande fasiliteite word deur die Universiteit met 
ondersteuning van die nasionale Departement van Hoër 
Onderwys en Opleiding gefinansier.

Vir die oprigting van die onderrig- en leersentrum benodig 
die Universiteit vennote wat sy visie vir uitnemende 
onderrig en voorloper-wetenskap deel, en wat ’n tasbare 
bydrae wil maak tot gehalte-opleiding vir die Suid-
Afrikaanse ekonomie.  Die US het op talle terreine reeds 
bewys gelewer van sy innoverende denke. So was die 
US se Eerstejaarsakademie – ’n virtuele inisiatief om die 
slaagsyfer van eerstejaarstudente te verbeter – die eerste 
van sy soort in Suid-Afrika. Net so sal die onderrig- 
en leersentrum in Afrika se hoëronderwyssektor ’n 
revolusionêre omwenteling teweegbring.

Die sakesektor en individue kan op verskillende maniere 
hierdie unieke inisiatief ondersteun. Dit bied ’n eenmalige 
geleentheid om ’n maatskappy se handelsmerk of ’n 
individu se nalatenskap aan ’n visionêre fasiliteit te koppel 
wat ’n kwantumsprong in die leer-ervaring aan die US 
sal meebring. Naamgewingsregte sal ook oorweeg word.
Bespreek gerus moontlike befondsingsopsies met die 
Universiteit Stellenbosch se Ontwikkelingskantoor. 
                  



7

Ultra-moderne fasiliteite om 
akademiese uitnemendheid 
te steun 

Die Universiteit Stellenbosch (US) is ’n voorloper-
navorsingsgerigte universiteit in Afrika wat in 2011 vir die 
eerste keer drie wêreldranglyste (Times Higher education, 
QS World rankings en leiden ranking) vir universiteite 
gehaal het. Van al die universiteite in Suid-Afrika het die 
US vir drie agtereenvolgende jare die hoogste geweegde 
navorsingsuitsette per akademiese personeellid opge-
lewer. Die Universiteit spog ook met 309 NNS*-
geëvalueerde navorsers – die tweede meeste in die land. 
Die Universiteit Stellenbosch Bestuurskool (USB) is een 
van net ’n handjievol bestuurskole buite Europa wat deur 
die european Quality improvement System  van die european 
Foundation for Management Development geakkrediteer is, 
en sy MBA-program het ook akkreditasie van die  Britse 
Association of MbAs. 

Die dryfkrag agter die Universiteit se suksesse is 
wetenskaplike uitnemendheid wat tot die diens van die 
samelewing gestel word, en dit was ook die motivering 
vir die HOOP Projek (www.diehoopprojek.co.za). Vir 
die Universiteit is die relevansie van sy akademiese 
uitsette vir Suid-Afrikaanse en Afrika-gemeenskappe 
van groot belang. Vandaar die besluit om bo en behalwe 
die fundamentele wetenskap en teoretiese dissiplines, 
navorsingsaktiwiteite op vyf temas toe te spits wat 
aansluit by die internasionale ontwikkelingsdoelwitte. 

•	 Bekamping	van	armoede
•	 Bevordering	van	menswaardigheid	en	gesondheid
•	 Bevordering	van	demokrasie	en	menseregte
•	 Bevordering	van	vrede	en	veiligheid
•	 Bevordering	van	’n	volhoubare	omgewing	en	’n	

kompeterende industrie

Danksy menigvuldige akademiese suksesse, groter pro-
minensie in die internasionale hoër onderwyssektor en 
tasbare relevansie vir die samelewing, is die Universiteit 
Stellenbosch ’n gesogte vennoot vir nagraadse studie en 
internasionale samewerkingsooreenkomste, onder meer 
die SKA-radioteleskoopprojek wat in 2012 gesamentlik 
aan Suid-Afrika en Australië toegeken is. 

Vir die volgende vier jaar sal die Universiteit Stellenbosch 
sy aktiwiteite op vier strategiese fokusareas toespits: 

- versterking van sy kundigheidsbasis deur die beste 
dosente, navorsers en studente te lok;

- bevordering van diversiteit oor ras- en 
kultuurgrense heen; 

- bevordering van studente-sukses deur moderne 
fasiliteite en ondersteuningsdienste, beter 
integrasie tussen die leer- en leefomgewing, en die 
ontwikkeling van denkleierskap; 

- bevordering van sistemiese volhoubaarheid in die 
fisiese, sosiale en finansiële omgewing. 

Om sy strategiese doelwitte te bereik en sy internasionale 
status as uitnemende navorsingsinstansie en voorkeur-
vennoot te handhaaf, sal die Universiteit Stellenbosch 
oor die nodige fasiliteite en voorloper-tegnologie moet 
beskik om sy akademiese uitsette te ondersteun. Die 
kampusmeesterplan is ontwerp om hieraan uitvoering  
te gee. 

1 

* Die gehalte van navorsers se uitsette oor agt jaar word volgens ’n stelsel 
van portuur-evaluerings bepaal. Die Nasionale Navorsingstigting (NNS) 
administreer die proses. Die uitkoms van die evaluerings is ’n nasionale 
aanduiding van navorsingsuitnemendheid.

